
 

 

Äntwert vun der Ministesch fir Famill an Integratioun op d’parlamentaresch Fro n° 7739 vum Här 
Deputéierte Marc Goergen iwwert d’Kontrolle vum FNS.  

 
1)  
 

De FNS mécht zwou Zorte vun Enquête à domicile. Déi éischt Kategorie vun esou Visitte fannen am 
Kader vun de Conditions d’octroi vum Revis statt a ginn an der Reegel duerch d’Assistants sociaux vum 
FNS duerchgeféiert. Bei deene Visitte geet et awer meeschtens dorëms fir Onkloerheeten déi am 
Dossier bestinn oder Informatiounen déi ze iwwerpréiwe sinn, op der Platz mat de betraffene Leit ze 
klären. An der Zuel déi den Här Deputéierten a senger Fro nennt, sinn och d’Enquête vun den 
Assistants sociaux mat abeghraff. 

  

Déi zweet Kategorie vun Enquête ginn duerch de Service “Répressions des fraudes” (SRF) 
duerchgefouert. Et geet och do dorëms fir ze kucken ob d’Conditions d’octroi vum Revis erfëllt sinn, 
mee hei ginn et awer schonn Hiweiser datt eventuell eng Fraude besteet, dat heescht datt de 
Beneficiaire vun der Prestatioun dem FNS wëssentlech verschidden Donnéeë virenthält oder 
verstoppt. D’lescht Joer huet dee Service 575 Kontrolle gemaach. 

 
Zuel vun Enquêten a Kontrollen vum SRF déi an den leschte 5 Joer gemaach gi sinn:  
 

 
 
 
2) 
 
Déi zwee Beamte vum Service SRF maache sech als éischt ee Bild vun der Situatioun baussent der 
Wunneng vun der betraffener Persoun (Bréifkëschten, Schell). Wa si déi betraffe Persoun untreffen, 
stelle si sech vir a weisen sech mat enger Carte de légitimation aus. Eng Visitt vun der Wunneng gëtt 
just mam Accord vun der Persoun gemaach. Et fënnt ee Gespréich statt, wou Froe gestallt gi fir 
d’Conditions d’octroi z’iwwerpréiwen.  
 
 
 
 

Joer Unzuel vun Enquêten SRF Unzuel vun Enquête sociale
2022 575 1486
2021 478 1462
2020 192 968
2019 332 1196
2018 438 1479

3) 
 
Wann eng Persoun net doheem unzetreffen ass, huet de Service verschidde Méiglechkeete fir 
virzegoen. D’Beamte probéieren z. B. d’Persoun telefonesch z’erreechen, si loossen een Avis de 
Passage mat enger Telefonsnummer wou d’Persoun sech ka mellen, maache mat der Persoun per 
Courrier ee Rendezvous aus oder ginn nach eng zweet Kéier op d’Plaz. 
 
4) 
 
Wann eng Persoun net unzetreffen ass, gi keng Familljememberen opgesicht. Et kënnt vir, dass méi 
Memberen aus enger Famill een Dossier beim FNS hunn an déi dee selwechten Dag eng Visite vun de 
Beamte vum FNS kréien. D’Enquête vum FNS ginn am Prinzip opgrond vun der geographescher Lag 
organiséiert. De Service SRF traitéiert keng medezinesch Donnéeën am Kader vun de Kontrollen 
doheem. 

 

 

 

Lëtzebuerg, den 30.03.2023 

D' Ministesch fir Famill an Integratioun 

 

(s.) Corinne Cahen 

